
Abstract: this article discusses one of the problems that are relevant today – 

private and public schools and the levels of education they provide, as well as the 

differences between them. There are also opinions about a comfortable school and 

educational system, useful for all and from all sides.  

Абстракт: в этой статье обсуждается одна из актуальных сегодня 

проблем-частные и государственные школы и уровни образования, которые в 

них предоставляются, а также различия между ними. В нем также содержатся 

полезные и всеобъемлющие соображения о школе и системе образования.  

 Ключевые слова: частная школа, государственная школа, типы школ, 

полезность, люди, социальный класс, ученик, персонал, бюджет, выбор. 

Annotatsiya: ushbu maqolada bugungi kunda dolzarb bo’lgan muammolardan 

biri – xususiy va davlat maktablari va ularda beriladigan ta’lim darajalari, hamda 

ularning o’rtasidagi farqlar muhokama qilinadi. Shuningdek, barcha uchun foydali 

va har taraflama qulay maktab va ta’lim tizimi to’g’risida fikrlar yuritiladi.  

 Kalit so’zlar:  xususiy maktab, davlat maktabi, maktab turlari, foydali, xalq, 

ijtimoiy qatlam, o’quvchi, kadr, budjet, tanlov.    

Ta’lim, tarbiya bilim bular inson hayotining asosiy bir qismidir.  Insonni 

qanchalik bilim darajasi yuqori bo’lsa, uning fikrlashi hamda dunyoqarashi ham 

yuqori bo’ladi. Bolani tarbiyalash va uni muvaffaqqiyatli hayotga tayyorlashning 

asosiy qismi ham shu bilan bog’liq ya’ni tarbiya hisoblanadi.  

Bolalarni tarbiyalashda maktab juda katta va muhim ro’l o’ynaydi;chunki 

oiladan keyin u ijtimoiy faol shaxsni shakllantirishga ta’sir qiluvchi maskan 

hisoblanadi.  

Shunday ekan, har bir ota ona o’z farzandi uchun to’g’ri maktabni tanlashi 

kerak. Albatta,ota onalar farzandi uchun qulay maktab tanlashdan avval shu maktab 

bilan yaqindan tanishadi ya’ni u maktab haqida barcha ma’lumotlarga ega bo’ladi. 

Albatta oilaviy budjetini hisobga olgan holda maqul maktabni tanlaydilar. 

O’quvchilarni tarbiyalash bo’yicha eng samarali ish uchun o’qituvchi egalik qiladi.  

Shunday ekan bolaga faqatgina qulay maktab emas balki,undagi o’qituvchilar ham 

asosiy o’rinda turadi. 

To’g’ri o’quvchi uchun qulay maktab, yaxshi sharoit, malakali kadr yetarli 

emas bu borada o’quvchini o’zi ham talantli, harakatchan, intiluvi bo’lishi kerak deb 

o’ylayman.  

Shunday ekan ota onalar farzandlari uchun to’g’ri maktabni tanlash ular uchun 

muhim bir vazifa demakdir. Chunki, bolaning qay darajada yetuk inson bo’lishiga 

sabab bo’ladi.  

Davlat va xususiy maktablar haqida qisqacha fikr yuritadigan bo’lsam,umumiy 

taqqoslasak davlat maktablari bilan xususiy maktablar o’rtasida albatta sezilarli 

darajada farq bor. Xususiy maktablar kundan kunga rivojlanib bormoqda . Biroq 

xususiy maktablar narxi qimmat. Har qanday oila ham bu summani ko’tara olmaydi. 

Lekin bu maktabni yuritayotgan faoliyatiga arziydi. Biz xususiy maktabni 

qo’shimcha darslariga,narxini qimmatligiga qaramay tanlashimiz darkor.  

Umumiy taqqoslaydigan bo’lsak, ikki maktab o’rtasida ko’plab farqlar 

mavjuda. Masalan sinf o’lchamida: xususiy maktablarda o’quvchilar soni 

chegaralangan har bir sinf ko’pi bilan 15 yoki 20 tani tashkil qiladi. Davlat 

maktablariga nazar soladigan bo’lsak bu maktablarda esa 25 yoki 30 undanda 

ko’proq bo’lishi ham mumkun. Mening fikrimcha davlat maktablaridagi o’quvchilar 

soni maktab atrofidagi aholi soniga bog’liq. Va bu malumotlardan shuni ko’rish va 

bilish mumkunki 30 ta va undan ortiq o’quvchiga dars bergandan ko’ra 20 ta 

o’quvchiga dars o’tgan samaraliroqdir.  

Xususiy maktabning yana bir tomoni shundaki bu maktablarda ish rejalar 

davlat nazoratida bo’lmaydi, o’quvchi uchun kerak bo’lgan mavzular va 

ixtisoslashgan sohalarda ham faoliyat yuritishlari mumkun.  

Davlat maktablarida esa dars o’tish rejalari davlat tomonidan rejalashtirib 

taqdim etiladi. Davlat maktablaridagi kadrlar uchun sertifikatlar kerak bo’ladi va 

ular ish davomida o’zi harakat qilib olsa oladi bo’lmasa yo’q, xatto bazi vaqtlarda 

sertifikatlarsiz ham ishlab yurishlari mumkun lekin xususiy maktablardagi 

o’qituvchilar o’z ustida ishlaydigan,harakatdan to’xtamaydigan kadrlar bo’ladi 

chunki ularda shu narsa majburiyat va talab qilinadi. Davlat maktablarida kadrlarni 

ishdan olib tashlash qiyin chunki ularda kadr yetishmovchiliga bo’lishi mumkun 

ammo davlat maktablarida o’qituvchilar bilan ma’lum bir muddat uchun shartnoma 

tuziladi shu vaqt davomida ustoz o’zini oqlay olmasa uni ishdan olish mumkun. 

Ho’sh hurmatli maqola o’quvchisi siz qaysi birini tanlagan bo’lardingiz?Albatta 

qaror qabul qilishdan avval har tomnlama vaziyatni yaxshilab o’rganish kerak. 

Xususiy maktablarda ta’lim olish bir oyiga belgilangan to’lovlar mavjud. Ularning 

o’rtacha narxi 1,5 million so’mdan boshlab 2,5 million so’mgacha va undan ham 

yuqori bo’lishi mumkun. Shuning uchun xususiy maktablarni shart sharoitlari ham 

juda yaxshi bo’ladi. Lekin barcha ota onalar ham farzandlarini pullik maktablarda 

o’qitish uchun oilaviy sharoiti to’g’ri kelmasligi mumkun.  

